
«Հայաստանի Հանրապետության կառավարության 2021 թվականի հունիսի 24-ի թիվ 1039-Ա որոշման մեջ փոփոխություններ կատարելու, անշարժ գույքի ամրակայման, նորոգման, վերականգնման և բարեկարգման աշխատանքներ իրականացնելու, անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին
Համաձայն ՀՀ կառավարության 24.06.2021թ. թիվ 1039-Ա որոշման (այսուհետ՝ Որոշում) 3-րդ, 4-րդ, 5-րդ և 6-րդ կետերի՝ նախատեսվում էր պետական սեփականություն հանդիսացող ՀՀ Շիրակի մարզ քաղաք Գյումրի Աճեմյան 25 և Աճեմյան 2/2 հասցեներում գտնվող շինություններում և դրանց հարող տարածքում իրականացնել ամրակայման, նորոգման, վերականգնման և բարեկարգման աշխատանքներ, որոնք պետք է իրականացվեին «Ձեռնարկությունների ինկուբատոր» հիմնադրամի կողմից՝ Համաշխարհային բանկի Առևտրի խթանման և որակի ենթակառուցվածքի ծրագրի (ՀՄ 8390) միջոցներով, իսկ աշխատանքների ավարտից հետո նշված անշարժ գույքն անհատույց անժամկետ օգտագործման իրավունքով պետք է հանձնվեր «Հայաստանի ազգային պոլիտեխնիկական համալսարան» հիմնադրամին՝ Գյումրու մասնաճյուղին տրամադրելու նպատակով։
Միաժամանակ հաշվի առնելով, որ վերը նշված հասցեներում գտնվող շինությունները Հայաստանի Հանրապետության կառավարության 2004 թվականի սեպտեմբերի 9-ի N 1270-Ն որոշմամբ ընդգրկված են Հայաստանի Հանրապետության Շիրակի մարզի պատմության և մշակույթի հուշարձանների պետական ցուցակում (պետական ցուցիչներ՝ 7․1․4․62, 7.1.4.224, 7․1․4.225)` կատարվող աշխատանքները պետք է իրականացվեին «Պատմամշակութային և մշակույթի անշարժ հուշարձանների ու պատմական միջավայրի պահպանության և օգտագործման մասին» և «Քաղաքաշինության մասին» Հայաստանի Հանրապետության օրենքների պահանջներին համապատասխան՝ Հայաստանի Հանրապետության կրթության, գիտության, մշակույթի և սպորտի նախարարության հսկողությամբ:
Ելնելով վերոգրյալից և հաշվի առնելով, որ համաձայն Որոշման՝ վերը նշված աշխատանքների կատարման ավարտը նախատեսվել է 2024 թվականի դեկտեմբերի 30-ին, իսկ ՀՀ կրթության, գիտության, մշակույթի և սպորտի նախարարության թիվ 01/20.1/21570-2023 գրությամբ տրամադրված տեղեկատվության համաձայն՝ Համաշխարհային բանկի «Առևտրի խթանման և որակի ենթակառուցվածք» ծրագրի (ՀՄ 8390) իրականացման ժամկետը լրանում է 2024 թվականի մայիսին, ինչպես նաև այն, որ համաձայն առկա տեղեկատվության՝ «Ձեռնարկությունների ինկուբատոր» հիմնադրամի կողմից Որոշմամբ նախատեսված ամրակայման, նորոգման, վերականգնման և բարեկարգման աշխատանքներ չեն իրականացվում, ՀՀ ՏԿԵՆ պետական գույքի կառավարման կոմիտեի կողմից մշակվել է «Հայաստանի Հանրապետության կառավարության 2021 թվականի հունիսի 24-ի թիվ 1039-Ա որոշման մեջ փոփոխություններ կատարելու, անշարժ գույքի ամրակայման, նորոգման, վերականգնման և բարեկարգման աշխատանքներ իրականացնելու, անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով նախատեսվում է նաև, որ Հայաստանի Հանրապետության Շիրակի մարզ քաղաք Գյումրի Աճեմյան 2/2 հասցեում գտնվող անշարժ գույքից որոշման հավելվածում նշված տարածքի ամրակայման, նորոգման, վերականգնման և բարեկարգման աշխատանքներն իրականացվելու են «Տաշիր» բարեգործական հիմնադրամի կողմից «Պատմամշակութային և մշակույթի անշարժ հուշարձանների ու պատմական միջավայրի պահպանության և օգտագործման մասին» և «Քաղաքաշինության մասին» Հայաստանի Հանրապետության օրենքների պահանջներին համապատասխան՝ համաձայնեցնելով Հայաստանի Հանրապետության կրթության, գիտության, մշակույթի և սպորտի նախարարության հետ, իսկ նշված աշխատանքների ավարտից հետո հավելվածում նշված տարածքն ամրացնել ՀՀ կրթության, գիտության, մշակույթի և սպորտի նախարարությանը, այն բացառապես մշակութային կամ կրթական նպատակներով օգտագործելու համար՝ առանց մասնավորեցման (օտարման) իրավունքի:
Հարկ ենք համարում նշել նաև, որ Որոշման 1-ին և 2-րդ կետերով նախատեսված աշխատանքներն ամբողջությամբ կատարված են:

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից:
